	
	
	



ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N 1392-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	
	01/05-1/752-2025
06.08.2025

	Հայաստանի Հանրապետության կառավարության 2022 թվականի հուլիսի 25-ի № 1392-Ն որոշման վերնագրում ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՏՈՒԿ ԴՊՐՈՑ-ՌԵՍՈՒՐՍ ԿԵՆՏՐՈՆ»» բառերից հետո լրացնել «ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹԱՀԱՄԱԼԻՐ» բառերը, իսկ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆ»» բառերից հետո «ԵՎ» բառը փոխարինել ստորակետով։




ՆԱԽԱԳԾԻ 
Նախաբանի՝
· 1-ին կետի 1-ին ենթակետում «է)» տառը առնել չակերտների մեջ և հանել փակագիծը։

	
	                             Ընդունվել է:












Ընդունվել է:

	· 1-ին կետի 2-րդ ենթակետից հանել «՝ համապատասխանաբար համաձայն հավելված 1-ի» բառերը, «9-րդ» թիվը փոխարինել «2.1-ին», իսկ «9» թիվը՝ «2.1» թվերով։

	
	Չի ընդունվել. նախագծի այդ կետը փոփոխվել է:

	
Հավելված N 6-ում՝ 
· հավելվածի սկզբից հանել «Հավելված 1 ՀՀ կառավարության 2002 թվականի հուլիսի 25-ի N 1392-Ն որոշման» բառերը:

	
	Ընդունվել է:

	· 1-ին կետում «՝ իրականացնելով հանրակրթության բոլոր մակարդակները (այդ թվում՝ նախադպրոցական) և արտադպրոցական կրթություն» բառերը փոխարինել «։ Այն իրականացնում է նախադպրոցական, տարրական, հիմնական, միջնակարգ կրթության հիմնական և լրացուցիչ (այդ թվում՝ արտադպրոցական) ծրագրեր, նախնական մասնագիտական (արհեստագործական) և միջին մասնագիտական կրթություն» բառերով, իսկ «իրականացնում է» բառը՝ «կարող է իրականացնել» բառերով:

	
	Չի  ընդունվել, ձևակերպումը բխում է «Կրթության մասին» օրենքի 3-րդ հոդվածի 8-րդ կետից:

	· 14-րդ կետով սահմանված՝ կրթահամալիրի գործունեության հիմնական նպատակները համապատասխանեցնել «Կրթության մասին» օրենքով սահմանված «կրթահամալիր» հասկացությանը։ 

	
	Ընդունվել է, 14-րդ կետը խմբագրվել է:

	· 14-րդ կետի 1-ին ենթակետը շարադրել նոր խմբագրությամբ, հետևյալ բովանդակությամբ՝ «նախադպրոցական, տարրական, հիմնական, միջնակարգ, նախնական մասնագիտական (արհեստագործական) և միջին մասնագիտական, արտադպրոցական և լրացուցիչ կրթության կազմակերպում՝ պետական կրթական չափորոշիչներին և ծրագրերին համապատասխան.»:

	
	Ընդունվել է:

	· 18-րդ կետից հանել «` իր ենթակայությամբ» բառերը։

	
	Ընդունվել է:

	
· 20-րդ կետի 5-րդ ենթակետում «հաշվետվություններ» բառից առաջ լրացնել «կիսամյակային և տարեկան» բառերը։

	
	Ընդունվել է:

	· 21-րդ կետում «նախնական, հիմնական և շարունակական» բառերը փոխարինել «նախադպրոցական, տարրական, հիմնական, միջնակարգ, նախնական մասնագիտական (արհեստագործական) և միջին մասնագիտական, արտադպրոցական և լրացուցիչ» բառերով:

	
	Ընդունվել է:

	· 27-րդ կետից հանել «հանրակրթական» բառը:

	
	Ընդունվել է:

	· 28-րդ կետում «իրենց» բառը փոխարինել «սովորողի» բառով, իսկ «դասարանում» բառը՝ «դասարաններում» բառով։

	
	Ընդունվել է:

	· 34-րդ կետից հանել «վերջնական» բառը։

	
	Ընդունվել է:

	· 37-րդ կետի 6-րդ ենթակետում «կատարելու մասին» բառերը փոխարինել «կատարելուն» բառով։


	
	Ընդունվել է:

	
38-րդ կետը վրիպումներով է շարադրված:
	
	Ընդունվել է, կետը խմբագրվել է:

	· 39-րդ կետում նշված՝ «կրթահամալիրի չափը» արտահայտությունն անհասկանալի է:

	
	Ընդունվել է, խմբագրվել է:

	· 40-րդ կետի 3-րդ ենթակետում «աշխատողների» բառից հետո լրացնել «, ուսանողների» բառը և կետադրական նշանը։

	
	Ընդունվել է:

	· 55-րդ կետի 10-րդ ենթակետով սահմանված է՝ «10) նախարարի 2013 թվականի ապրիլի 15-ի N 396-Ն հրամանով հաստատած՝ ուսուցչի թափուր տեղի համար մրցույթի օրինակելի կարգի հիման վրա մշակում և խորհրդի հաստատմանն է ներկայացնում կրթահամալիրի ուսուցչի թափուր տեղի համար անցկացվելիք մրցույթի կարգը, ...»:  
    Քանի որ կրթահամալիրի մանկավարժական աշխատողը կարող է նաև կրթահամալիրի մյուս հաստատություններում (այլ կրթական ծրագրերում) դասավանդել՝ այդ դեպքում ինչպե՞ս կկարգավորվի մանկավարժական աշխատողի ընտրությունը կամ նշանակումը։
     

	
	Ընդունվել է, ենթակետը խմբագրվել է:

	· Կրթահամալիրը հիմնականում նույնացվել է հանրակրթական դպրոցի հետ. չեն կարգավորվել մյուս որոլտների հաստատությունների (նախադպրոցական, արհեստագործական, միջին մասնագիտական, արտադպրոցական) գործառույթները. օրինակ՝ 28-32-րդ կետեր, 55-րդ կետի 2-րդ ենթակետ և այլն:
Նպատահարմար է ընդհանրական ձևակերպումներ տալ՝ չնշելով միայն մեկ ոլորտը կարգավորող իրավական ակտերը (օրինակ՝ միայն հանրակրթական դպրոցի ուսուցչի թափուր տեղի համար մրցույթի օրինակելի կարգը (2013 թվականի ապրիլի 15-ի N 396-Ն հրաման)):


	
	

	· Սահմանել համայնքային ծրագրերի համակարգողի որակավորման նվազագույն պահանջները։

	
	Ընդունվել է:

	Հավելված № 3-ի՝

· Պայմանավորված հանրակրթության պետական նոր չափորոշչի ներդրման հանգամանքով՝ 87-րդ կետի 12-րդ ենթակետից հետո լրացնել նոր՝ 13-րդ, 14-րդ, 15-րդ և 16-րդ ենթակետեր՝ հետևյալ բովանդակությամբ՝ «13) քննարկում է յուրաքանչյուր առարկայի համար ուսումնական տարվա համար նախատեսվող գնահատման ձևերն ու տեսակները հայտորոշիչ, ձևավորող, ամփոփիչ, 14) քննարկում է տվյալ ուսումնական տարվա համար գործածվող դասագրքերի ընտրության հարցը», 15) քննարկում է տվյալ ուսումնական տարվա ընթացքում կատարվող նախագծային աշխատանքների հարցը, 16) քննարկում է թեմատիկ պլանների նախագծերը»։

	
	



Ընդունվել է, լրացում է կատարվել 3-րդ և 4-րդ հավելվածներում:

	ՀՀ տարածքային կառավարման և ենթակառուցվածքների նախարարություն
	
	ԴԽ/15․2/28165-2025
15.08.2025

		ՀՀ տարածքային կառավարման և ենթակառուցվածքների նախարարություն
[bookmark: _Hlk206166595]1․ Առաջարկում ենք Նախագծի հավելված 6-ի 2-րդ և 77-րդ կետերը միավորել, քանի որ  երկուսն էլ վերաբերում են հաշվետվությունների ստացմանն ու գնահատմանը։

	
	

Անհասկանալի առաջարկ է՝ տարբեր կետերի մասին է խոսքը:

	2․  Առաջարկում ենք Նախագծի հավելված 6-ի 4-րդ և 78-րդ, 7-րդ և 82-րդ կետերը միավորել, քանի որ նույնաբովանդակ են։ 

	
	Անհասկանալի առաջարկ է՝ տարբեր կետերի մասին է խոսքը:

	[bookmark: _Hlk206165420]3․ Հաշվի առնելով այն հանգամանքը, որ «Տեղական ինքնակառավաման մասին» օրենքում «տեղական համայնք» հասկացություն ամրագրված չէ՝ առաջարկում ենք Նախագծի Հավելված 6-ի 1-ին և 73-րդ կետերում օգտագործվող «տեղական համայնք» ձևակերպումը խմբագրել։


	
	Չի ընդունվել, 1-ին կետի ձևակերպումը բխում է «Կրթության մասին» օրենքում կիրառվող «կրթահամալիր» հասկացության ձևակերպումից: 73-րդ կետում «տեղական համայնք» բառերը փոխարինվել է համայնք  բառով՝ հաշվի առնելով 1-ին կետում կիրառվող համառոտագրությունը:

	ՀՀ Արագածոտնի մարզպետի աշխատակազմ
     Հավելված N 6-ում  առաջարկում ենք․
· 16-րդ կետը լրացնել նոր ենթակետով
«7) սովորողների (այդ թվում՝առանձնահատուկ պայմանների կարիք ունեցող,ինչպես նաև արտակարգ ընդունակություններ դրսևորած) ներդաշնակ ու բնական զարգացման համար մանկավարժահոգեբանական, սոցիալական անհրաժեշտ պայմանների, ուսուցողական-նյութական բաց միջավայրի ստեղծում։», 

	
	



Ընդունվել է:

	· 18-20-րդ կետերում սահմանված «Համայնքային ծրագրերի համակարգող» պաշտոնի նկարագիրը և գործառույթները լրացնել 70-րդ կետից հետո՝ համապատասխան համարակալմամբ․

	
	Չի ընդունվել, նշված կետերը նախորդ կետի տրամաբանական շարունակությունն են:

	· 28-րդ կետում «Հայաստանի Հանրապետություն» բառերից առաջ ավելացնել «Կրթահամալիրում ուսուցման լեզուն գրական հայերենն է։» բառերը,

	
	Ընդունվել է:

	· 37-րդ կետը լրացնել նոր ենթակետերով․ 
«9)կրթահամալիրի խորհրդում ընդգրկվելու համար մեկ թեկնածուի առաջադրումը․
10)կրթահամալիրի խորհրդի անվանական կազմի հաստատումը՝ երեք տարի ժամկետով։»

	
	Ընդունվել է:

	· Շտկել 38-րդ կետը, քանի որ անհասկանալի է միտքը․

	
	Ընդունվել է:

	· 39-րդ կետը շարադրել․
«39․ Կրթահամալիրի խորհուրդը բաղկացած է 7 անդամից, որոնց առաջադրում է․
1) լիազոր մարմինը՝ 1 անդամ․
2) համայնքը՝ 2 անդամ․
3 )մանկավարժական խորհուրդը՝ 2անդամ․
4) ծնողական խորհուրդը՝ 2 անդամ։»

	
	Ընդունվել է մասնակի, 38-րդ կետը խմբագրվել է:

	· 39-րդ կետից հետո լրացնել նոր՝ 39․1 կետ
   «Խորհրդի անդամ չի կարող առաջադրվել կրթահամալիրի տնօրենի և համակարգողի հետ մերձավոր ազգակցությամբ կամ խնամիությամբ կապված (ծնող, ամուսին, զավակ, եղբայր, քույր, ամուսնու ծնող, զավակ, եղբայր, քույր) անձը: Կրթահամալիրի տնօրենը և վարչատնտեսական մասի համակարգողը չեն կարող լինել տվյալ հաստատության խորհրդի կազմում։»,

	
	Չի ընդունվել, քանի որ նախորդ առաջարկը լրացվել է 38-րդ կետում:

	· 43-րդ կետում «չեն» բառը փոխարինել «չի» բառով,

	
	Ընդունվել է:

	
· 58-րդ կետում «գլխավոր հաշվապահ» բառերից հետո ավելացնել «կամ հաշվապահ:»


	
	Ընդունվել է:

	· 59-րդ կետի 5-րդ ենթակետում «մրցույթը» բառը փոխարինել «ընտրությունը» բառով, իսկ
7-րդ կետում «անհրաժեշտ» բառից հետո ավելացնել  «նյութատեխնիկական բազա և» բառերը,

	
	Ընդունվել է:

	· 71-րդ կետի 7-րդ ենթակետը շարադրել․ «խորհրդում՝ իր անդամների միջոցով լիազոր մարմնին տեղեկացնել կրթահամալիրում առկա խնդիրների մասին, ներկայացնել առաջարկություններ՝ ապահովելով պատշաճ հաղորդակցություն և փոխգործակցություն։»,

	
	Ընդունվել է:

	· 72-րդ կետը շարադրել․ «Համայնքը խորհրդում առաջադրում է երկու անդամ, որոնք ընտրվում են համայնքի տեղական ինքնակառավարման մարմնի կամ բնակիչների կողմից՝ համաձայն տեղական կանոնակարգերի և կրթահամալիրի կանոնադրության։ Խորհրդի անդամները համագործակցում են կրթահամալիրի՝ համայնքային ծրագրերի համակարգողի հետ։», 

	
	Ընդունվել է:

	· 73-րդ, 75-րդ և 79-րդ կետերը հանել,

	
	Ընդունվել է:

	· 74-րդ կետում «Ներկայացուցիչները» բառը փոխարինել «Խորհրդի անդամները» բառերով,

	
	Ընդունվել է:

	· 77-րդ կետում «գնահատել և» բառերից հետո լրացնել «խորհրդի անդամների միջոցով ներկայացնել առաջարկներ՝ արդյունավետության բարձրացման համար։»․

	
	Ընդունվել է մասնակի, կետը խմբագրվել է:

	· 80-րդ կետում «Ներկայացուցիչներն» և «կոլեգիալ կառավարման մարմնին» բառերը համապատասխանաբար փոխարինել «Խորհրդի՝ համայնքի կողմից առաջադրած անդամները» և «խորհրդին» բառերով»,

	
	Ընդունվել է:

	
	
	

	· 85-րդ կետում «կրթահամալիրի» բառից հետո ավելացնել «ուսուցիչը կամ», իսկ «որը» և «չէ» բառերը համապատասխանաբար փոխարինել «որոնք» և «չեն» բառերով․

	
	 Չի ընդունվել, քանի որ մանկավարժական աշխատողը նաև ուսուցիչ է:

	· 89-րդ կետում «խորհրդի» բառից հետո ավելացնել «երկու» բառը,

	
	Ընդունվել է:

	
· 114-րդ կետի 1-ին ենթակետը շարադրել․
«1) կրթահամալիրի խորհրդի ձևավորման կարգի պահանջներին համապատասխան, խորհրդի կազմում ընդգրկվելու համար, իր կազմից առաջադրում է փակ քվեարկությամբ առավել ձայներ հավաքած 2 թեկնածուի»։

	
	Ընդունվել է:

	ՀՀ Սյունիքի մարզպետի աշխատակազմ
Նախագծով նախատեսվող փոփոխությունների վերաբերյալ դիտարկումներ չկան։
Միաժամանակ տեղեկացնում ենք, որ Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման հավելված 2-ում ՀՀ Սյունիքի մարզպետարանի ենթակայության դպրոցների անվանացանկում չեն ընդգրկվել 8 դպրոցներ, ինչպես նաև անհրաժեշտ է փոփոխություն կատարել դպրոցների անվանացանկում՝ բնակավայրերի անվան փոփոխության հիման վրա դպրոցների անվանափոխ լինելու պատճառով (կցվում է)։ 

	
	Ընդունվել է:




Ընդունվել  է ի գիտություն, սույն նախագծի կարգավորման առարկա չէ:

	Երևանի քաղաքապետարան
	
	01/111477-25
29.08.2025

	
Ձեր 01.08.2025 թվականի N 27/09.1/24781-2025 գրությամբ ներկայացված «Հայաստանի Հանրապետության կառավարության 2002 թվականի հունիսի 25-ի 
N 1392-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) առնչությամբ՝ առաջարկում ենք շտկել Նախագծի 1-ին կետի ենթակետերի համարակալումը, ապա 3-րդ (Նախագծի խմբագրությամբ՝ 2-րդ) ենթակետից                    հանել «և Հավելված N 5-ի 22-րդ կետի 11-րդ ենթակետից» ձևակերպումը՝ հաշվի առնելով, որ Հավելված N 5-ը վերաբերում է կառավարման նոր համակարգի չանցած դպրոցներին:


	






                 
	                       






              Ընդունվել է:

	Օրենսդրական տեխնիկայի կանոնների պահպանման նպատակով առաջարկում են Նախագծի 1-ին կետի 2-րդ ենթակետը շարադրել հետևյալ խմբագրությամբ.
«2) որոշումը լրացնել նոր՝ 9-րդ կետով՝ հետևյալ բովանդակությամբ.
«9. Հաստատել «Հայաստանի Հանրապետության կրթահամալիր» պետական ոչ առևտրային կազմակերպությունների օրինակելի կանոնադրությունը՝ համաձայն N 6 հավելվածի:»:

	
	Կետը խմբագրվել է, ձևակերպումը ներառվել է որոշման 2.1.-ին կետում:

	Այնուհետև անհրաժեշտ է Նախագծի 1-ին կետը լրացնել 5-րդ ենթակետով՝ հետևյալ բովանդակությամբ.
«5) Որոշումը լրացնել նոր՝ N 6 հավելվածով՝ համաձայն հավելվածի:»։

	
	Չի ընդունվել, քանի որ Հավելվածի մասին նշվում է նախագծի 1-ին կետի 3-րդ ենթակետում:

	Միաժամանակ առաջարկվում է նախագծին համապատասխան փոփոխություն կատարել Հայաստանի Հանրապետության կառավարության 2023 թվականի փետրվարի 16-ի N 216-Ն որոշման 1-ին հավելվածով նախատեսված հանրակրթական ուսումնական հաստատության տնօրենի պաշտոնի նկարագրի 1-ին կետի 9-րդ ենթակետում:
 

	
	Ընդունվել է ի գիտություն:

	
	
	

	ՀՀ քաղաքաշինության կոմիտե
	
	01/18/12953-2025
08.08.2025

	«Հայաստանի Հանրապետության կառավարության 2002 թվականի հուլիսի 25-ի    N 1392-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:

	
	Ընդունվել է:

	ՀՀ ներքին գործերի նախարարություն
	
	43/6/208256-25
06.08.2025

	Ի պատասխան Ձեր՝ 01.08.2025թ. թիվ 27/09.1/24781-2025 գրության` ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։

	
	Ընդունվել է:

	ՀՀ աշխատանքի և սոցիալական հարցերի նախարարություն
	
	ՆՄ/ԳԽ/22955-2025
15.08.2025

	«Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք՝
1.  նախագիծը լրացնել  կարգավորմամբ, որով Կառավարության 25.07.2002 թ. N 1392-Ն որոշման վերնագրի «ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՏՈՒԿ ԴՊՐՈՑ-ՌԵՍՈՒՐՍ ԿԵՆՏՐՈՆ»» բառերը կփոխարինվի ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՏՈՒԿ ԴՊՐՈՑ-ՌԵՍՈՒՐՍ ԿԵՆՏՐՈՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹԱՀԱՄԱԼԻՐ»» բառերով.

	
	Ընդունվել է, խմբագրվել է:

	2. նախագծի 1-ին հավելվածի 38-րդ կետը խմբագրել, հաշվի առնելով այն, որ կարգավորման մեջ առկա են ինչպես խմբագրման ենթակա բառեր, այնպես էլ՝ կարգավորումն ունի բովանդակային առումով հստակեցման խնդիր.

	
	Ընդունվել է, կետը խմբագրվել է:

	3. նախագծի 1-ին հավելվածի 55-րդ կետի 27-րդ ենթակետի «դրամական խրախուսում» բառերը փոխարինել «պարգևատրում» բառով՝ նկատի ունենալով Աշխատանքային օրենսգրքի 219-րդ հոդվածի 1-ին մասի 2-րդ կետի և 178-րդ հոդվածի 3-րդ մասի 7-րդ պարբերության կարգավորումները։ Առաջարկվում է նույնական փոփոխություն կատարել նաև Կառավարության 25.07.2002 թ. N 1392-Ն որոշման N 3 հավելվածի 48-րդ կետի 27-րդ ենթակետի գործող կարգավորման մեջ.

	
	Ընդունվել է, հավելվածի ամբողջ տեքստում «դրամական խրախուսում» բառերը փոխարինվել է «պարգևատրում» բառով:


	4. նախագծի 1-ին հավելվածի 56-րդ կետի «այդ թվում՝ մանկավարժական աշխատողների իրավունքների և ազատությունների պաշտպանության, սովորողների և աշխատակիցների կյանքի, առողջության պահպանման համար» բառերը փոխարինել «ինչպես նաև աշխատողների աշխատանքային իրավունքների և ազատությունների պաշտպանության, սովորողների և աշխատողների առողջության պահպանության և անվտանգության ապահովման» բառերով (տե՛ս Աշխատանքային օրենսգրքի կարգավորումները, այդ թվում՝ օրենսգրքի 242-րդ հոդվածով նախատեսված եզրույթի սահմանումը)։ Առաջարկվում է նույնական փոփոխություն կատարել նաև Կառավարության 25.07.2002 թ. N 1392-Ն որոշման N 3 հավելվածի 49-րդ կետում, 4-րդ հավելվածի 58-րդ կետում, 5-րդ հավելվածի 23-րդ կետում.

	
	Ընդունվել է:















	5. նախագծի 1-ին հավելվածի 60-րդ կետի «այդ թվում՝ անվտանգության տեխնիկայի ապահովման, վարչատնտեսական աշխատողների իրավունքների և ազատությունների պաշտպանության, ինչպես նաև սովորողների և աշխատակիցների կյանքի և առողջության պահպանման» բառերը փոխարինել «ինչպես նաև վարչատնտեսական աշխատողների աշխատանքային իրավունքների և ազատությունների պաշտպանության, սովորողների և աշխատողների առողջության պահպանության և անվտանգության ապահովման» բառերով (տե՛ս Աշխատանքային օրենսգրքի կարգավորումները, այդ թվում՝ օրենսգրքի 242-րդ հոդվածով նախատեսված եզրույթի սահմանումը)։ Առաջարկվում է նույնական փոփոխություն կատարել նաև Կառավարության 25.07.2002 թ. N 1392-Ն որոշման N 3 հավելվածի 53-րդ կետում և 4-րդ հավելվածի 62-րդ կետում։

	
	Ընդունվել է:

	6. «Աշխատակիցներ» բառն իր հոլովաձևերով ինչպես նախագծում, այնպես էլ՝ Կառավարության 25.07.2002 թ. N 1392-Ն որոշման գործող կարգավորումներում փոխարինել «աշխատողներ» բառով իր հոլովաձևերով՝ հաշվի առնելով Աշխատանքային օրենսգրքով սահմանված եզրույթների միատեսակ կիրառությունն ապահովելու համատեքստը։

	
	Ընդունվել է:

	ՀՀ ֆինանսների նախարարություն
	
	01/34-3/18628-2025
22.08.2025

	Ձեր 01.08.2025թ. № 27/09.1/24781-2025 գրությամբ ներկայացված «Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	Նախագծով առաջարկվում է նաև որոշումը լրացնել նոր՝ 9-րդ կետով՝ հաստատելով «Հայաստանի Հանրապետության կրթահամալիր» պետական ոչ առևտրային կազմակերպության օրինակելի կանոնադրությունը (այսուհետ՝ Կանոնադրություն), որը նախատեսված է որպես բազմաֆունկցիոնալ մոդել՝ համատեղելու կրթական, համայնքային, մշակութային և տնտեսական զարգացումը։
	Վերոգրյալի կապակցությամբ առաջարկում ենք Կանոնադրության 24-րդ կետում սահմանվող ձեռնարկատիրական գործունեության տեսակները համապատասխանեցնել Որոշման 4-րդ կետով հաստատված ձեռնարկատիրական գործունեության տեսակներին։ 
	Առաջարկում ենք նաև հանել Կանոնադրության 14-րդ կետը՝ կրթահամալիրի գործունեության հիմնական նպատակները, քանի որ այն ներկայացված է «2. Կրթահամալիրի գործունեության առարկան և նպատակը» բաժնում։ 
Կանոնադրության «4. Կրթահամալիրի կառավարումը» բաժնի 33-րդ կետով  սահմանվում են ՊՈԱԿ-ի կառավարման մարմինները, որի 5-րդ կետով կառավարման մարմիններում ներառվում է նաև համայնքը։ Վերոհիշյալ բաժնի 72-րդ կետում նշվում է նաև, որ համայնքը կրթահամալիրի կառավարման մարմիններում ներկայացվում է լիազորված անձանց միջոցով, որոնք ընտրվում են համայնքի տեղական ինքնակառավարման մարմնի կամ բնակիչների կողմից՝ համաձայն տեղական կանոնակարգերի և կրթահամալիրի կանոնադրության։ Համաձայն «Պետական ոչ առևտրային կազմակերպությունների մասին» ՀՀ օրենքի 12-րդ հոդվածի 1-ին կետի՝ պետական կազմակերպության կառավարումն իրականացնում են հիմնադիրը, նրա լիազորած պետական մարմինը, գործադիր մարմինը (տնօրեն, նախագահ, ռեկտոր և այլն): Հետևաբար, առաջարկում ենք «4. Կրթահամալիրի կառավարումը» բաժնի 33-րդ կետից հանել 5-րդ ենթակետը՝ համայնքի մասով, ինչպես նաև վերանայել 71-82 կետերը։

	
	











Ընդունվել է:




Ընդունվել է:









Չի ընդունվել, քանի որ համայնքի մասնակցության ներառումը կրթահամալիրի կառավարման համակարգում չի հակասում ոչ «Պետական ոչ առևտրային կազմակերպությունների մասին» ՀՀ օրենքին, ոչ էլ կրթության ոլորտում գործող քաղաքականությանը։ Ավելին՝ դա բխում է միասնական պետական, համայնքային և հանրային շահերի համադրման տրամաբանությունից։
Կրթահամալիրները, ըստ իրենց բնույթի, իրականացնում են նաև համայնքային զարգացման և հանրային շահերի սպասարկման գործառույթներ։ Այս տեսանկյունից համայնքի ներկայացուցիչների ընդգրկումը կառավարման մարմիններում ապահովում է․
· շահերի հավասարակշռում,
· թափանցիկություն,
· հանրային մասնակցություն,
· տեղական ինքնակառավարման և պետության համագործակցություն։


	ՀՀ արդարադատության նախարարություն
	
	/27.1.2/9707-2026
02.03.2026

	«Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․ Նախագծի 1-ին կետի 3-րդ ենթակետում առկա «կետով» բառն անհրաժեշտ է փոխարինել «կետ» բառով։ Սույն դիտարկումը վերաբերում է Նախագծում առկա բոլոր համանման կարգավորումներին։

	
	





Ընդունվել է:

	2․ Նախագծի 1-ին կետի 4-րդ ենթակետով նախատեսվում է Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման (այսուհետ՝ Որոշում) 4-րդ կետը լրացնել նոր՝ «է» ենթակետով՝ հետևյալ բովանդակությամբ.
«է) միջազգային ծրագրերի իրականացում և օտար լեզուներով կրթության կազմակերպում:»։
Հիմք ընդունելով վերոգրյալը և ինկորպորացման հետ կապված խնդիրներից խուսափելու նպատակով անհրաժեշտ է Որոշման 4-րդ կետի «զ» ենթակետից հետո առկա վերջակետ կետադրական նշանը փոխարինել միջակետ կետադրական նշանով։

	
	1. Ենթակետը հանվել է, քանի որ «Հանրակրթության մասին» ՀՀ օրենքի 7-րդ հոդվածի 6․1․-ին մասի համաձայն օտար լեզուներով հանրակրթական ծրագրեր իրականացնող ուսումնական հաստատությունների առավելագույն թիվը Հայաստանի Հանրապետությունում 11-ն է։ Միաժամանակ, հաշվի առնելով այն հանգամանքը, որի համաձայն կրթահամալիրները հանրակրթական ծրագրերին զուգահեռ իրականացնում են նաև մասնագիտական ծրագրեր, ստացվում է, որ կրթահամալիրների կողմից հանրակրթական ծրագրերի իրականացումը պարունակում է լրացուցիչ ռիսկեր, քանի որ այդ ծրագրերը նրանք կարող են իրականացնել օտար լեզուներով։


	3․ Նախագծի 1-ին կետի 6-րդ ենթակետով նախատեսվում է Որոշման 6-րդ կետից հետո լրացնել նոր՝ 6.1.-ին կետով՝ հետևյալ բովանդակությամբ.
«6.1. Հանրակրթական պետական ուսումնական հաստատությունների՝ «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «գ», «դ » «ե» և «է» ենթակետերով նախատեսված լիազորությունները վերապահել «Հանրակրթության մասին» օրենքով հաստատված ժամանակացույցով ենթակայության փոփոխությամբ նախատեսված  լիազորված մարմնին:»։
Այս առումով նշենք, որ տարընկալումներից խուսափելու նպատակով անհրաժեշտ է հստակեցնել, թե «Հանրակրթության մասին» օրենքով հաստատված ինչ ժամանակացույցի մասին է խոսքը։


	
	Ընդունվել է:

	4․ Նախագծի 1-ին կետի 7-րդ ենթակետում առկա «որոշման» բառն անհրաժեշտ է փոխարինել «որոշմամբ հաստատված» բառերով։ Սույն դիտարկումը վերաբերում է Նախագծում առկա բոլոր համանման կարգավորումներին։

	
	Ընդունվել է:

	5. Նախագծով նախատեսվում է լրացնել նոր 6-րդ հավելված, մինչդեռ նախագծում հավելված լրացնելու վերաբերյալ դրույթը բացակայում է: Բացի այդ, հավելվածի վավերապայմաններն անհրաժեշտ է վերանայել, քանի որ այն ներկայացված ակտի N 1 հավելվածն է, իսկ ակտն ընդունվելուց և ինկորպորացվելուց հետո միայն որոշման 6-րդ հավելվածը: 

	
	Ընդունվել է, որոշումը լրացվել է նոր՝ 2-րդ կետով՝ նոր 6-րդ հավելված լրացնելու վերաբերյալ կարգավորմամբ:

	ՀՀ ՎԱՐՉԱՊԵՏԻ ԱՇԽԱՏԱԿԱԶՄ
	
	02/11/11116-2026
03.04.2026

	ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	
	

	
Քննարկելով «Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը.
1. Նախագծի որոշման 1-ին կետի 3-րդ ենթակետով լրացվող՝ 2.3-րդ կետով սահմանվում է դրույթ առ այն, որ ուսումնական հաստատությունները, որոնց կազմում որպես մասնաճյուղ առկա են հանրակրթական, հանրակրթական հիմնական կրթության հիմքով արհեստագործական կամ միջին մասնագիտական կրթական ծրագիր իրականացնող ուսումնական հաստատություններ, ինչպես նաև նախակրթարան, առաջնորդվում են իրենց ոլորտային, ինչպես նաև տվյալ ուսումնական հաստատության օրինակելի կանոնադրության պահանջներով, եթե օրենքով այլ բան նախատեսված չէ։ Այսպիսով, առաջարկում եմ խմբագրել նշված ձևակերպումը՝ հստակեցնելով, որ վերոգրյալ կարգավորումը վերաբերում է ոչ թե ուսումնական հաստատություններին, այլ դրանց կազմում որպես մասնաճյուղ գործող ուսումնական հաստատություններին, այլապես ստացվում է, որ սահմանվող պահանջը վերաբերում է այն հիմնական ուսումնական հաստատություններին, որոնց կազմում դրանք գործում են։

	
	

Ընդունվել է:

	2. Նախագծի որոշման 1-ին կետի 4-րդ ենթակետով փոփոխվող՝ 5.1-ին կետով սահմանվում է դրույթ առ այն, որ պետական ուսումնական հաստատությունում վարչատնտեսական գործընթացի կառավարումն իրականացնում են՝ կառավարման նոր համակարգի անցած դպրոցների դեպքում՝ վարչատնտեսական մասի համակարգողը կամ պատվիրակված իրավաբանական անձը, իսկ կառավարման նոր համակարգի անցում չկատարած դպրոցների դեպքում՝ ուսումնական հաստատության տնօրենը, այնինչ, «Հանրակրթության մասին» օրենքի 10-րդ հոդվածի 4-րդ մասի համաձայն՝ պետական ուսումնական հաստատությունում վարչատնտեսական գործընթացի կառավարումն իրականացնում են միայն ուսումնական հաստատության համակարգողը կամ լիազոր մարմնի պատվիրակած իրավաբանական անձը։

	
	


Ընդունվել է:

	3. Նախագծի որոշման 1-ին կետի 6-րդ ենթակետով լրացվող՝ 5․5-րդ կետում սահմանվում է դրույթ առ այն, որ որոշմամբ հաստատված հավելվածներում կատարված համապատասխան փոփոխությունները ներառվում են յուրաքանչյուր ուսումնական հաստատության կանոնադրության մեջ իրականացվելիք առաջիկա փոփոխության ժամանակ։ Ըստ այդմ, առաջարկում եմ հստակեցնել, թե նշված առաջիկա փոփոխությունը վերաբերում է որոշմամբ հաստատված հավելվածներում կատարված փոփոխություններին, թե՝ կանոնադրությանը։ Միաժամանակ, եթե սահմանվող դրույթը վերաբերում է կանոնադրությանը, ապա կարծում եմ, որ այն վերանայման կարիք ունի, քանի որ, օրինակ՝ հնարավոր է գործնականում որևէ այլ փոփոխություն կատարելու անհրաժեշտություն առհասարակ չառաջանա։


	
	


Ընդունվել է, խմբագրվել է: 

	4. Նախագծի որոշման 1-ին կետի 7-րդ ենթակետով լրացվող՝ 6.1-րդ կետում առկա է դրույթ առ այն, որ հանրակրթական պետական ուսումնական հաստատությունների՝ «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ կետի «գ», «դ » «ե» և «է» ենթակետերով նախատեսված լիազորությունները վերապահվում են «Հանրակրթության մասին» օրենքի 30-րդ հոդվածի 1-ին մասի 6.1-ին կետի անցումային դրույթներով հաստատված ժամանակացույցով ենթակայության փոփոխությամբ նախատեսված լիազորված մարմնին: Վերոգրյալի համատեքստում առաջարկում եմ հստակեցնել նշված հղումը, քանի որ օրենքի 30-րդ հոդվածի 1-ին մասի 6.1-ին կետը անցումային դրույթ չունի, իսկ եթե խոսքը առհասարակ օրենքի անցումային դրույթին է վերաբերում, ապա, ցանկացած պարագայում, անհրաժեշտ է շտկել վերջինիս բովանդակությունը՝ իրավական որոշակիության ապահովման համատեքստում։ Նշվածից զատ, հարկ է նշել նաև, որ «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասում թվարկված՝ հիմնադրի բոլոր լիազորությունները սահմանված են որպես բացառիկ, իսկ «գ», «դ » «ե» և «է» ենթակետերով նախատեսված լիազորությունները՝ համաձայն նույն օրենքի, կարող են վերապահվել միայն լիազորված պետական մարմնին, իսկ գործադիր մարմնի նշանակման լիազորությունը` նաև կոլեգիալ կառավարման մարմնին:
	
	


Ընդունվել է, խմբագրվել է: 

	5. Նախագծի որոշման 1-ին կետի 16-րդ ենթակետով փոփոխվող՝ 84-րդ կետում առկա են դրույթներ առ այն, որ մեթոդական միավորումները ստեղծվում են նույն բնագավառի առարկաների կամ հարակից առարկաների երեք և ավելի ուսուցիչների առկայության դեպքում, սակայն, միաժամանակ սահմանվում է, որ դպրոցի բոլոր ուսուցիչների՝ առարկայական մեթոդական միավորումներում ընդգրկվածությունը պարտադիր է: Միաժամանակ առաջարկում եմ «տնօրենի որոշմամբ» բառերը փոխարինել «տնօրենի ընտրությամբ» բառերով, քանի որ Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման հավելված 3-ի 48-րդ կետի 11-րդ կետով սահմանված է, որ տնօրենը կատարում է ընտրություն, իսկ նույն կետում նշված «պարտավոր է մասնակցել» բառերը առաջարկում եմ փոխարինել «մասնակցում է» բառով։

	
	


Կետը խմբագրվել է:

	
6. Նախագծի որոշման 1-ին կետի 16-րդ ենթակետով փոփոխվող 85-րդ կետում անհրաժեշտ է հստակեցնել մոտակա դպրոցի վերաբերյալ դրույթը (մինչև հարյուր սովորող ունեցող դպրոցների ուսուցիչները կարող են ընդգրկվել մոտակա դպրոցի մեթոդական միավորումում կամ ձևավորել միասնական առարկայական մեթոդական միավորում), իսկ 86-րդ կետում՝ դրույթն առ այն, որ նույն ուսուցիչը կարող է միաժամանակ հանդիսանալ դպրոցի մեկից ավելի մեթոդական միավորումների անդամ, սակայն, նրա մասնակցությունը միայն մեկ մեթոդական միավորման ստեղծման հիմք կարող է հանդիսանալ, քանի որ սահմանվող կարգավորումների բովանդակությունը, կարծում եմ, պարզ չէ:

	
	





Ընդունվել է, 85-րդ կետը խմբագրվել է, 86-րդ կետի ձևակերպումը հանվել է:

	7. Նախագծի որոշման 1-ին կետի 16-րդ ենթակետով փոփոխվող 87-րդ կետի 1-ին ենթակետը առաջարկում եմ շարադրել հետևյալ խմբագրությամբ․
«1) մշակում է իր տարեկան աշխատանքային պլանը՝ առարկայական չափորոշիչների և առարկաների ծրագրերի պահանջներին համապատասխան՝ ըստ ամիսների և իր աշխատանքները իրականացնելիս առաջնորդվում է այդ պլանով, ինչպես նաև առաջարկություններ է ներկայացնում դպրոցի ուսումնադաստիարակչական աշխատանքների տարեկան պլանի մշակման համար:»: Վերոգրյալ առաջարկը պայմանավորված է այն հանգամանքով, որ 2023 թվականի փետրվարի 16-ի Հայաստանի Հանրապետության կառավարության N 216-Ն որոշման հավելված 1-ի 1-ին գլխի 1-ին կետով սահմանվող գործառույթը արդեն իսկ վերապահված է տնօրենին, այլ ոչ մեթոդական միավորմանը։

	
	Ընդունվել է, խմբագրվել է:

	8. Նախագծի որոշման 1-ին կետի 18-րդ ենթակետով փոփոխվող 92-րդ կետում առաջարկում եմ լրացնել ծանուցման ձևը (դպրոցի ծնողական խորհրդի նախագահը դպրոցի ծնողական խորհրդի նիստից առնվազն երեք օր առաջ խորհրդի անդամներին պատշաճ ծանուցմամբ տեղեկացնում է նիստի անցկացման տեղի, ժամի և օրակարգի մասին)։

	
	Ընդունվել է:

	9. Նախագծի որոշման 1-ին կետի 21-րդ ենթակետի ա) պարբերությունում առաջարկում եմ հստակեցնել դիտարկման վերաբերյալ դրույթը, քանի որ պարզ չէ, թե ում կողմից այն պետք է իրականացվի, ինչ ընթացակարգով և ինչ հետևանքներ կարող է առաջացնել (դպրոցի ծնողական խորհուրդը դպրոցի տնօրենի կամ մանկավարժական խորհրդի քննարկմանը ներկայացնում է սովորողների ուսումնադաստիարակչական աշխատանքի բարելավման, մանկավարժների խրախուսման, իրենց գործում թերացող մանկավարժների պաշտոնային պարտականությունների կատարման վերաբերյալ դիտարկում իրականացնելու և համապատասխան միջոցներ ձեռնարկելու մասին առաջարկություններ):

	
	Ընդունվել է մասնակի: Առաջարկները ներկայացվում են՝ մանկավարժական խորհրդի նիստում քննարկելու և համապատասխան ընթացք տալու համար:

	
10. Նախագծի որոշման 1-ին կետի 22-րդ ենթակետով փոփոխվող՝ 93-րդ կետի 6-րդ ենթակետում առաջարկում եմ հստակեցնել կրթության առանձնահատուկ պայմանների վերաբերյալ դրույթը։

	
	

«Կրթության առանձնահատուկ պայմանների կարիք ունեցող» սովորողների սահմանումը և դրանց վերաբերող հիմքերը սահմանված են «Հանրակրթության մասին» օրենքի 3-րդ հոդվածում:

	11. Նախագծի հավելված 1-ի 1-ին կետի համաձայն՝ կրթահամալիրը շահույթ ստանալու նպատակ չհետապնդող, իրավաբանական անձի կարգավիճակ ունեցող  հանրակրթական ուսումնական հաստատության տեսակ է, որն ըստ նշանակության գործում է նաև որպես համայնքային զարգացման կենտրոն՝ իրականացնելով հանրակրթության բոլոր մակարդակները․․․, իսկ 16-րդ կետի համաձայն՝ կրթահամալիրը կարող է իրականացնել նաև ձեռնարկատիրական ծրագրեր՝ համայնքի առաջընթացի համար։ Այսպիսով կարծում եմ, որ սահմանվող դրույթները հակասում են միմյանց, ուստի, որևէ առարկություն չունենալով դրանց բովանդակության վերաբերյալ՝ այնուամենայնիվ, առաջարկում եմ հստակեցնել վերջիններս։ Նույն դիտարկումը վերաբերում է նաև 23-րդ կետին, որի համաձայն՝ կրթահամալիրն իրավունք ունի նաև իր հիմնական նպատակներին ու գործունեության ծրագրերին համահունչ իրականացնելու ձեռնարկատիրական գործունեություն՝ որպես լրացուցիչ ֆինանսավորման աղբյուր և համայնքի զարգացման խթան։

	
	Ընդունվել է, 16-րդ և 23-րդ կետերը խմբագրվել են:

	
12. Նախագծի հավելված 1-ի 23-րդ կետում առկա է դրույթ առ այն, որ ձեռնարկատիրական գործունեության բոլոր տեսակները ենթակա են հաշվետվության և վերահսկողության՝ սահմանված կարգով։ Նախ, պարզ չէ, թե որ հաշվետվության մասին է խոսք գնում, իսկ ինչ վերաբերում է վերահսկողությանը, ապա այն, ցանկացած պարագայում, օրենսդրությամբ նախատեսված դեպքերում և կարգով իրականացվելու է, ուստի սույն Նախագծի հավելվածում նշված դրույթը ամրագրելու անհրաժեշտությունը ոչ միայն տարընթերցման տեղիք է տալիս, այլև, առհասարակ, բացակայում է։ Նույն դիտարկումը վերաբերում է նաև Նախագծի հավելված 1-ի 38-րդ կետում նշված դրույթին առ այն, որ հիմնադիրն ունի կրթահամալիրի գործունեությանը և կառավարմանը վերաբերող ցանկացած հարց լուծելու իրավունք` բացառությամբ օրենքով նախատեսված դեպքերի:

	
	


Ընդունվել է, 23-րդ կետը խմբագրվել է:








38-րդ կետը բխում է ՀՀ կառավարության 2002 թվականի հուլիսի 25-ի N 1392-Ն որոշման Հավելված 3-ով սահմանված դրույթներից:

	13. Նախագծի հավելված 1-ի 41-րդ կետի 1-ին ենթակետում անհրաժեշտ է շտկել կատարված հղումը համակարգողի հետ հինգ տարի ժամկետով աշխատանքային պայմանագիր կնքում է «Հանրակրթության մասին» օրենքով սահմանված լիազորված մարմինը՝ ենթակայության փոփոխության սահմանված ժամկետներում:

	
	Ընդունվել է:

	
14. Նախագծի հավելված 1-ի 41-րդ կետի 4-րդ ենթակետում անհրաժեշտ է հստակեցնել Լիազորված մարմնի կողմից կրթահամալիրի գործունեության՝ օրենքով սահմանված դեպքերում և կարգով իրականացված ստուգումների կամ վերստուգումների արդյունքների քննման վերաբերյալ դրույթը, մասնավորապես՝ այն համատեքստում, որ ուսումնական հաստատության գործունեության վերահսկողությունն իրականացնում են հիմնադիրը, կրթության պետական կառավարման լիազորված մարմինը, ինչպես նաև օրենքով նախատեսված պետական կառավարման այլ մարմիններ, իսկ ուսումնական հաստատությունում կրթության բնագավառի օրենսդրության պահպանման նկատմամբ պետական վերահսկողությունն իրականացնում է հանրակրթության ոլորտում վերահսկողություն իրականացնող տեսչական մարմինը, որը իրավասու է իրականացնել ստուգում և վերստուգում, սակայն, տեսչական մարմնի ստուգման և վերստուգման արդյունքները չեն կարող որևէ կերպ քննվել Լիազորված մարմնի կողմից:

	
	


Թեև ստուգումներն ու վերստուգումներն իրականացնում է տեսչական մարմինը, դրանց արդյունքները ներկայացվում են Լիազորված մարմնին։
Լիազորված մարմնի կողմից արդյունքների քննումը չի ենթադրում տեսչական լիազորությունների կրկնություն, այլ ուղղված է դրանց հիման վրա հետևությունների և համապատասխան միջոցների ձեռնարկմանը։



	15. Նախագծի հավելված 1-ի 44-րդ կետի 11-րդ ենթակետում առկա է դրույթ առ այն, որ Խորհուրդը վերահսկողություն է իրականացնում կրթահամալիրի՝ ըստ նշանակության որպես համայնքային զարգացման կենտրոնի գործունեության օգտագործման, ինչպես նաև կրթահամալիրի՝ որպես համայնքային զարգացման կենտրոնի գործունեության նկատմամբ։ Վերոգրյալ դրույթի բովանդակությունը հստակեցման կարիք ունի՝ այն համատեքստում, որ ուսումնական հաստատության գործունեության վերահսկողությունն իրականացնում են հիմնադիրը, կրթության պետական կառավարման լիազորված մարմինը, ինչպես նաև օրենքով նախատեսված պետական կառավարման այլ մարմիններ, իսկ ուսումնական հաստատությունում կրթության բնագավառի օրենսդրության պահպանման նկատմամբ պետական վերահսկողությունն իրականացնում է հանրակրթության ոլորտում վերահսկողություն իրականացնող տեսչական մարմինը։

	
	Ընդունվել է, ենթակետը խմբագրվել է:

	16. Նախագծի հավելված 1-ի 70-րդ կետում սահմանված դրույթի անհրաժեշտությունը, կարծում եմ, բացակայում է (կրթահամալիրի տնօրենը և համակարգողը պարտավոր չեն կատարել լիազոր և այլ մարմինների՝ Հայաստանի Հանրապետության օրենսդրությանը և սույն կանոնադրությանը հակասող որոշումները, կարգադրությունները, հրամանները, և դրանց չկատարման համար չեն կարող ենթարկվել պատասխանատվության), քանի որ այն ցանկացած պարագայում բխում է ՀՀ օրենսդրության պահանջներից: Նույն դիտարկումը վերաբերում է նաև 75-րդ (hամայնքի ղեկավարի և տեղական ինքնակառավարման մարմինների ներկայացուցիչների մասնակցությունը կրթահամալիրի գործունեությանն իրականացվում է «Տեղական ինքնակառավարման մասին» ՀՀ օրենքին և կրթության ոլորտի օրենսդրությանը համապատասխան) և 85-րդ կետերում նշված դրույթներին (կրթահամալիրի մանկավարժական և վարչատնտեսական աշխատողների պաշտոնների անվանացանկը, դրանց նկարագրերը սահմանվում են Հայաստանի Հանրապետության կառավարության որոշմամբ)։

	
	Կրթական գործընթացի կազմակերպման ընթացքում հաճախ ի հայտ են գալիս իրավիճակներ, երբ առաջարկվող լուծումները չեն համընկնում գործող օրենսդրական կարգավորումների հետ՝ անկախ առաջարկի ներկայացնող անձից։ Սույն դրույթի նպատակն է ապահովել, որ գործադիր մարմնի կողմից որոշումների կայացումը իրականացվի բացառապես օրենսդրության պահանջներին համապատասխան՝ բացառելով ապօրինի գործողությունների հնարավորությունը։


Ընդունվել է, 75-րդ կետը հանվել է:

85-րդ կետի վերաբերյալ նշեմ, որ հաշվի առնելով, որ համապատասխան դրույթը նախատեսված է ՀՀ կառավարության 2002 թվականի հուլիսի 25-ի N 1392-Ն որոշման Հավելված 3-ով՝ դպրոցների մասով, նպատակահարմար է համարվել կրթահամալիրի օրինակելի կանոնադրությամբ ևս ամրագրել դրույթ կրթահամալիրի հաստիքների ամբողջական սահմանման վերաբերյալ։

	17. Նախագծի հավելված 1-ի 153-րդ կետում սահմանվել է, որ կրթահամալիրի գործունեության նկատմամբ վերահսկողությունն իրականացնում են հիմնադիրը, լիազորված պետական մարմինը, համայնքը, հիմնադրի կողմից լիազորված, ինչպես նաև օրենքով նախատեսված այլ պետական կառավարման մարմինները, այնինչ, «Հանրակրթության մասին» օրենքի 33-րդ հոդվածի համաձայն՝ ուսումնական հաստատության գործունեության վերահսկողությունն իրականացնում են հիմնադիրը, կրթության պետական կառավարման լիազորված մարմինը, ինչպես նաև օրենքով նախատեսված պետական կառավարման այլ մարմիններ, իսկ ուսումնական հաստատությունում կրթության բնագավառի օրենսդրության պահպանման նկատմամբ պետական վերահսկողությունն իրականացնում է հանրակրթության ոլորտում վերահսկողություն իրականացնող տեսչական մարմինը։

	
	Ընդունվել է, կետը խմբագրվել է՝ «Հանրակրթության մասին» օրենքի 33-րդ հոդվածի պահանջին համաձայն:

	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	
	

	1. «Հանրակրթության մասին» օրենքի 29-րդ հոդվածի համաձայն՝ կառավարությունը հաստատում է պետական ուսումնական հաստատությունների օրինակելի կանոնադրությունները: «Կրթության մասին» օրենքի 3-րդ հոդվածի 1-ին մասի 8-րդ կետի համաձայն՝ կրթահամալիրը սահմանվում է որպես տարբեր կրթական ծրագրեր իրականացնող ուսումնական հաստատությունների միավորում կամ հանրակրթական ուսումնական հաստատության տեսակ, (…):
Հաշվի առնելով վերոնշյալ իրավանորմերը, գտնում ենք,որ կրթահամալիրի օրինակելի կանոնադրության հաստատումը չի բխում լիազորող նորմի էությունից:

	
	   Հաշվի առնելով, որ օրենքում լիազորող նորմը ձևակերպված է ընդհանրական՝ ընդգրկելով պետական ուսումնական հաստատությունների տարբեր տեսակներ, ինչպես նաև այն հանգամանքը, որ կրթահամալիրը «Կրթության մասին» օրենքի իմաստով հանդիսանում է ուսումնական հաստատության տեսակ կամ դրանց միավորում, սույն կարգավորումը դիտարկվում է որպես տվյալ լիազորող նորմի շրջանակում ընդունված։
   Միաժամանակ, նկատի ունենալով ներկայացված դիտարկումը՝ կապված իրավակարգավորիչ հստակության և կիրառելիության հետ, կատարվել է համապատասխան խմբագրում, մասնավորապես՝ վերնագիրը ճշգրտվել է՝ ապահովելու համար դրա համապատասխանությունը լիազորող նորմի էությանը և կարգավորման առարկային։


	2. Նախագծի 1-ին կետի 3-րդ ենթակետով սահմանվում է, որ այն ուսումնական հաստատությունները այդ թվում՝ բարձրագույն ուսումնական հաստատությունները, որոնց կազմում որպես մասնաճյուղ առկա են հանրակրթական, հանրակրթական հիմնական կրթության հիմքով արհեստագործական կամ միջին մասնագիտական կրթական ծրագիր իրականացնող ուսումնական հաստատություններ, ինչպես նաև նախակրթարան, առաջնորդվում են իրենց ոլորտային, ինչպես նաև տվյալ ուսումնական հաստատության օրինակելի  կանոնադրության պահանջներով, եթե օրենքով այլ բան նախատեսված չէ, մինչդեռ նշված դրույթի իրավակարգավորիչ նշանակությունը պարզ չէ և թերի է (օրինակ՝ «ոլորտային» ինչ փաստաթղթով են առաջնորդվելու վերջիններիս)՝ հաշվի առնելով նաև այն հանգամանքը, որ օրինակելի կանոնադրությամբ նախատեսված կանոնակարգումները չեն կարող հակասել օրենքին:

	
	Ընդունվել է, Նախագծի 1-ին կետի 3-րդ ենթակետը խմբագրվել է:

	3. Նախագծի 1-ին կետի 6-րդ ենթակետով սահմանվում է, որ սույն որոշմամբ հաստատված հավելվածներում կատարված համապատասխան փոփոխությունները ներառվում են յուրաքանչյուր ուսումնական հաստատության կանոնադրության մեջ իրականացվելիք առաջիկա փոփոխության ժամանակ, որտեղ նշված դրույթը խնդրահարույց է և առաջիկա փոփոխության հետ պայմանավորվելը ծանրակշիռ հիմնավորման անհրաժեշտություն ունի:


	
	Ընդունվել է, կետը խմբագրվել է:

	ՀՀ վարչապետի աշխատակազմի սոցիալական  հարցերի վարչություն
	
	

	Առաջարկում ենք քննարկել նախագծի վերաբերյալ հետևյալ դիտարկումները.
1. Նախագծի 1-ին կետի՝
1) 1-ին և 2-րդ ենթակետերով առաջարկվող փոփոխությունների հետևանքով անհամապատասխանություն է առաջանում կառավարության 2002 թվականի հուլիսի 25-ի N 1392-Ն որոշման (այսուհետ՝ որոշում) վերնագրի, 2.1-ին կետի և նախագծի հավելվածի ձևակերպումների միջև. Այսպես, վերնագրի փոփոխված տարբերակում խոսվում է կրթահամալիրի,  2.1-ին կետում՝ «Կրթահամալիր» պետական ոչ առևտրային կազմակերպությունների, իսկ   նախագծի հավելվածի վերնագրում՝ «Կրթահամալիր» պետական ոչ առևտրային կազմակերպության օրինակելի կանոնադրությունը հաստատելու մասին.

	
	Ընդունվել է, խմբագրվել է:

	2) 4-րդ ենթակետով նախատեսվում է որոշման 5.1-րդ կետը շարադրել նոր խմբագրությամբ՝ սահմանելով, որ պետական ուսումնական հաստատությունում կառավարման նոր համակարգի անցնելու դեպքում վարչատնտեսական գործընթացի կառավարումն իրականացնում է վարչատնտեսական մասի համակարգողը կամ պատվիրակված իրավաբանական անձը, իսկ կառավարման նոր համակարգի անցում չկատարած դպրոցների դեպքում՝ ուսումնական հաստատության տնօրենը:  Առաջարկում ենք  մեկ անգամ ևս քննարկել տվյալ փոփոխության անհրաժեշտությունը, քանի որ որոշման 5.3-րդ կետով արդեն իսկ սահմանված է, որ «...մինչև կառավարման նոր համակարգի անցնելը պետական հանրակրթական ուսումնական հաստատությունները շարունակում են գործել իրենց կանոնադրությունների հիման վրա», որից տրամաբանորեն հետևում է, որ կառավարման նոր համակարգի չանցած դպրոցներում վարչատնտեսական գործընթացի կառավարումը շարունակելու է իրականացնել ուսումնական հաստատության տնօրենը.

	
	Ընդունվել է, 5.1-րդ կետը փոփոխության չի ենթարկվել:

	3) 5-րդ ենթակետով նախատեսվող փոփոխության արդյունքում որոշման 5.4-րդ կետը կունենա հետևյալ տեսքը. «5.4. Հանրակրթական պետական ուսումնական հաստատությունների լիազոր մարմնի ղեկավարին` ապահովել կառավարման նոր համակարգի անցած պետական հանրակրթական ուսումնական հաստատությունների կանոնադրությունների փոփոխությունը՝ գործադիր մարմիններից մեկի նշանակումից հետո՝ մեկամսյա ժամկետում»: Կարծում ենք, որ սույն ձևակերպումն իրավաչափ չէ, քանի որ ուսումնական հաստատությունը կառավարման նոր համակարգի կարող է անցնել միայն տնօրենի նշանակումից հետո, ինչին կհաջորդի հաստատության կանոնադրության մեջ վարչատնտեսական մասի համակարգողի պաշտոնի և գործառույթների ամրագրումը, այնուհետև այդ պաշտոնում նշանակումը:
Վերոգրյալից ելնելով՝ առաջարկում ենք որոշման 5.4-րդ կետն ուժը կորցրած ճանաչել, իսկ նախագծի 1-ին կետի 5-րդ ենթակետով նախատեսվող կարգավորումը ներառել որոշման 5.3-րդ կետում՝  այն շարադրելով հետևյալ խմբագրությամբ. «5.3.. Սահմանել, որ մինչև կառավարման նոր համակարգի անցնելը պետական հանրակրթական ուսումնական հաստատությունները շարունակում են գործել իրենց կանոնադրությունների հիման վրա, իսկ կառավարման նոր համակարգի անցած ուսումնական հաստատությունների կանոնադրություններում համապատասխան փոփոխությունները կատարվում են հաստատության տնօրենի նշանակումից հետո մեկամսյա ժամկետում:».

	
	Ընդունվել է:

	4) 6-րդ ենթակետով առաջարկվող լրացումը ենթակա է պարզաբանման և հիմնավորման: Մասնավորապես՝ դրանում խոսվում է «սույն որոշմամբ հաստատված Հավելվածներում կատարված համապատասխան փոփոխությունների» մասին, մինչդեռ նախագծով փոփոխություններ կատարվում են նաև նախագծով չհաստատված հավելվածներում: Բացի այդ, հասկանալի չէ, թե ինչ է նկատի առնվում  «ուսումնական հաստատության կանոնադրության մեջ իրականացվելիք առաջիկա փոփոխության ժամանակ» ձևակերպման տակ.

	
	Ընդունվել է, կետը խմբագրվել է:

	5) 7-րդ ենթակետով նախատեսվում է որոշման 6-րդ կետից հետո լրացնել նոր՝ 6.1-ին կետ, որով հանրակրթական պետական ուսումնական հաստատությունների՝ «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «գ», «դ » «ե» և «է» ենթակետերով նախատեսված լիազորությունները վերապահվում են «Հանրակրթության մասին» օրենքի 30-րդ հոդվածի 1-ին մասի 6.1)-ին կետի անցումային դրույթներով հաստատված ժամանակացույցով ենթակայության փոփոխությամբ նախատեսված  լիազորված մարմնին: Սույն ձևակերպումը ևս համարում ենք խնդրահարույց, քանի որ՝
ա. «Հանրակրթության մասին» օրենքի 30-րդ հոդվածի 1-ին մասի 6.1)-ին կետում անցումային դրույթներ առկա չեն. 
բ. առաջարկվող լրացմանը զուգահեռ պահպանվում է որոշման 6-րդ կետը, որով հանրակրթական պետական ուսումնական հաստատությունների ենթակայության մասով սահմանված են այլ կարգավորումներ.  

	
	ա. Ընդունվել է, մասնակի փոփոխություն՝ 6-րդ կետը լրացվել է անցումային կարգավորում պարունակող նոր ձևակերպմամբ։
բ. Միաժամանակ հայտնում եմ, որ առաջարկվող լրացման հետ զուգահեռ՝ պահպանվում է որոշման 6-րդ կետը, որով հանրակրթական պետական ուսումնական հաստատությունների ենթակայության մասով սահմանված են առանձին կարգավորումներ, ինչպես նաև Հավելված 2-ով հաստատված ցանկերը: «Հանրակրթության մասին» օրենքի 29-րդ հոդվածի 1-ին մասի 4.1-ին կետով նախատեսված է, որ Հայաստանի Հանրապետության կառավարությունը հաստատում է ուսումնական հաստատությունների ցանկերը: Նշված ցանկերը փոփոխվելու են դպրոցաշինության ընթացող աշխատանքների ավարտից հետո:


	6) 24-րդ ենթակետով  առաջարկվում է որոշումը լրացնել N 6 հավելվածով՝ համաձայն հավելված N 1-ի, սակայն նախագծին կից այլ հավելված առկա չէ, հետևաբար հավելվածը չպետք է համարակալվի:

	
	Ընդունվել է:

	2. Նախագծի հավելվածում՝
 1) հավելվածների անվանումներն անհրաժեշտ է շտկել և փոխատեղել (1-ինը նշել «Հավելված ՀՀ կառավարության 2026թ..... որոշման», 2-րդը՝ «Հավելված N 6 ՀՀ կառավարության 2002 թվականի հուլիսի 25-ի N 1392-Ն որոշման»).


	
	Ընդունվել է:

	
2) 1-ին կետում կրթահամալիրը սահմանվում է միայն որպես հանրակրթական ուսումնական հաստատության տեսակ, ինչը չի համապատասխանում «Կրթության մասին» օրենքի 3-րդ հոդվածի 8-րդ մասի ձևակերպմանը, որի համաձայն՝ կրթահամալիրը տարբեր կրթական ծրագրեր իրականացնող ուսումնական հաստատությունների միավորում է կամ հանրակրթական ուսումնական հաստատության տեսակ.

	
	


Ընդունվել է, 1-ին կետը խմբագրվել է:

	3) 15-րդ կետում «կրթադաստիարակչական» բառն առաջարկում ենք փոխարինել «դաստիարակչական» բառով՝ նկատի ունենալով այն հանգամանքը, որ «Հանրակրթության մասին» օրենքի 3-րդ հոդվածի 1-ին մասի 1-ին կետով հանրակրթությունը բնորոշվում է որպես «անձի ուսուցման և դաստիարակության գործընթաց».

	
	Ընդունվել է:

	4) 16-րդ կետում, որպես կրթահամալիրի գործունեության նպատակ, նշված է նաև նախնական մասնագիտական (արհեստագործական) կրթություն ապահովելը, մինչդեռ հավելվածի 1-ին կետում նման կրթական ծրագրի իրականացում նախատեսված չէ: Բացի այդ, հարկ է նկատի ունենալ, որ «Մասնագիտական կրթության և ուսուցման մասին» օրենքով մասնագիտական կրթության 1-ին աստիճանի համար կիրառելի է ոչ թե «նախնական մասնագիտական (արհեստագործական) կրթություն», այլ «արհեստագործական կրթություն» ձևակերպումը: Նույն խնդիրն առկա է հավելվածի այլ կետերում ևս.

	
	«Տարբեր կրթական ծրագրեր» ձևակերպումը չի սահմանափակվում միայն հանրակրթությամբ։ «Կրթական ծրագրեր» հասկացությունը ՀՀ օրենսդրությամբ ներառում է հանրակրթական, նախադպրոցական, միջին մասնագիտական և նախնական մասնագիտական (արհեստագործական) ծրագրերը, այսինքն՝ օրենքով ծրագրերի տեսակները սահմանափակված չեն։
Հետևաբար, կրթահամալիրը կարող է ներառել նաև մասնագիտական կրթություն և ուսուցում (ՄԿՈՒ)՝ ապահովելով համայնքի կրթական և սոցիալ-տնտեսական կարիքներին համապատասխան բազմաբնույթ կրթական ծառայություններ։ Կրթահամալիրը կարող է գործել որպես միավորում, որի կազմում կարող են ընդգրկվել տարբեր տեսակի ուսումնական հաստատություններ՝ դպրոց, մանկապարտեզ, արհեստագործական ուսումնարան։
Այս համատեքստում կրթահամալիրի կառուցվածքում ՄԿՈՒ բաղադրիչի առկայությունը հնարավորություն է տալիս ապահովել սովորողների կրթության շարունակականությունն ու հասանելիությունը։
Այսպիսով, նույնիսկ այն դեպքում, երբ կրթահամալիրը ինքնուրույն չի իրականացնում ՄԿՈՒ, այն կարող է իր կառուցվածքում ունենալ ՄԿՈՒ իրականացնող ստորաբաժանում կամ դրա կազմի մեջ մտնող առանձին ուսումնական հաստատություն՝ ուղղված համայնքի կարիքների բավարարմանը։
Միևնույն ժամանակ, «արհեստագործական կրթություն» ձևակերպման վերաբերյալ դիտարկումներն ընդունվել են և խմբագրվել:

	5) 88-րդ կետում անհասկանալի է կրթահամալիրի խորհրդակցական մարմինների համար առանձին հաստիքների հնարավորություն նախատեսելու մոտեցումը:

	
	Ընդունվել է:

	3. Նախագծում առկա են նաև խմբագրական բնույթի խնդիրներ, մասնավորապես՝
1) նախագծի 1-ին կետի՝ 
ա. 8-րդ ենթակետում փոփոխվող պարբերությունների համարակալումը հարկ է նշել չակերտներում. 
	
	Ընդունվել է:

	բ. 8-21-րդ ենթակետերում անհարկի կրկնվում են «որոշմամբ հաստատված Հավելված 3-ի» բառերը.

	
	Ընդունվել է:

	2) նախագծի 1-ին կետի 22-րդ ենթակետով որոշման Հավելված 4-ի նոր խմբագրությամբ շարադրվող 93-րդ կետի՝ 
ա. ենթակետերի շարադասությունը խաթարված է.

	
	Ընդունվել է:

	բ. առկա են բովանդակային կրկնություն պարունակող ենթակետեր (օրինակ՝ 7-րդ և 9-րդ, 10-11-րդ և 14-րդ ենթակետեր).

	
	Ընդունվել է:

	գ. 16-րդ ենթակետում անհարկի կրկնվում է «սահմանված կարգ» բառակապակցությունը.

	
	Ընդունվել է:

	3) նախագծի հավելվածի 27-րդ կետը ենթակա է խմբագրման, իսկ 28-29-րդ կետերը՝ միավորման:

	
	Ընդունվել է:

	Վարչապետի աշխատակազմի սոցիալական հարցերի վարչություն
	
	2026 թվականի ապրիլի 27 և 28-ի՝ 
Սոցիալական նախարարական կոմիտեի նիստի  
N ԿԱ/122-2026 արձանագրության 2-րդ կետ

	Վերաձևակերպել նախագծի 6-րդ կետով սահմանվող կարգավորումը՝ 5.5 կետում կատարվող փոփոխությամբ հստակ սահմանելով գործող կանոնադրությունները սույն նախագծով սահմանվող պահանջներին համապատասխան վերանայելու դեպքերը:
	
	[bookmark: _GoBack]Ընդունվել է, կետը հանվել է նախագծից: Հաստատությունների կանոնադրությունների փոփոխությունների ժամկետները կկարգավորվեն համապատասխան շրջաբերական գրությամբ:

	Նախագծից հանել «Համայնքային ծրագրերի պատասխանատու» հաստիքը՝ վերջինիս համար սահմանված գործառույթները ձևակերպելով որպես կրթահամալիրի գործունեության ուղղություններ:  
	
	Ընդունվել է:

	Նախագծի 3-րդ կետով սահմանվող նոր՝ 2.3.-րդ կետում «արհեստագործական, միջին մասնագիտական ուսումնական հաստատությունները» ձևակերպումը համապատասխանեցնել «Մասնագիտական կրթության մասին» օրենքով սահմանված ձևակերպմանը:
	
	Ընդունվել է:


	
	
	
	



